O Cemu sanjaju lranci??

Michel Foucault

“Oni nas nikada nece svojevoljno ostaviti na miru. Isto kao $to nisu
ni u Vijetnamu.” Na to sam Zelio da ukazem da su ¢ak manje spremni
da nas ostave na miru nego u Vijetnamu i to zbog nafte i Bliskog istoka.
Danas su se ¢inili spremnima, da nakon Camp Davida prepuste Liban
sirijskoj dominaciji, tj. sovjetskom utjecaju, ali da li bi Sjedinjene Drzave
bile spremne da odbace poziciju, koja bi im, sudeéi po okolnostima,
omogucila da intervenisu sa Istoka ili da nadziru mir?

Dali ¢e Amerikanci pred saha postaviti novi test, drugi,,Crni petak“?
Ponovni pocetak predavanja na univerzitetu, nedavni protesti, nemiri
koji pocinju svi u isto vrijeme, vjerski festivali koji slijede nakon toga,
da li bi to moglo stvoriti novu priliku? Covjek sa ¢eli¢cnom palicom je
Moghadam, sadasnji lider SAVAK-a.

Ovo je rezervni plan koji trenutno nije niti najpozeljniji niti najvje-
rovatniji. Cini se vrlo malo moguéim: Iako bi se moglo ra¢unati na neke
generale, nije jos poznato da li se moze u obzir uzeti cijela armija. Iz
odredene perspektive bilo bi besmisleno, jer ne postoji ,komunisticka
prijetnja“, ne izvana, jer jo$ uvijek vazi dogovor od prije 25 godina da
SSSR nece dirati Iran; ne iznutra, zbog mrznje prema Amerikancima
koja se samo moze mjeriti sa strahom od Sovjeta.

Bilo sahovi savjetnici, americki eksperti, rezimski tehnokrati ili

"Prvi put objavljeno u Le Nouvel Observateur, oktobar 16-22, 1978. Isjecak sa str. 203-209,
»~Foucault i revolucija: Spol i zavodenje islamizma“ knjige Janet Afary i Kevina B. An-
dersona, izdane u University Chicago Pressu, 2005. god.

grupe iz politicke opozicije (Nacionalni front ili vise ,socijalisticki
orijentisani“ ljudi), tokom ovih par proteklih sedmica svi su se slozili,
sa manje ili viSe entuzijazma, da ¢e pokusati provesti ,,ubrzanu internu
liberalizaciju“ili da ¢e dopustiti da se ona desi. Trenutno, Spanski model
je omiljeni oblik politickog liderstva. Da li se moze primijeniti na Iran?
Tu je mnogo tehnickih problema. Pitanja u vezi sa datumima: Sada ili
poslije, nakon jos jedne nasilne epizode? Pitanja u vezi odredenih osoba:
Saili bez $aha? Mozda sa sinom, Zenom? Ili sa biv§im premijerom Ami-
nijem, starim, ve¢ istrosenim diplomatom primoranim da vodi operaciju.

Kraljisvetac

Ipak, postoje znadajne razlike izmedu Irana i Spanije. Propast eko-
nomskog razvoja u Iranu je sprijecio postavljanje osnove za liberalan,
moderan zapadnjacki rezim. Umjesto toga, sa dna se digao ogroman
pokret, koji je eksplodirao ove godine, uznemiravajuci politicke partije
koje su polagano bile ponovo uspostavljane. Ovaj pokret je poslao pola
miliona ljudi na ulice Teherana koji su ustali protiv mitraljeza i tenkova.

Ne samo da su uzvikivali ,,smrt Sahu“, veé isto tako i ,,islam, islam,
Khomeini, mi ¢emo te slijediti®, ¢ak i ,Khomeini za kralja“.

Situacija u Iranu moze da se shvati kao velika borba pod tradicional-
nim amblemima, onima kralja i sveca, naoruzanog vladara i prognanika,
despota koji je suocen sa ¢ovjekom koji mu se suprotstavlja praznih
ruku i za kojim kli¢e masa. Ova slika ima svoju mo¢, ali takoder govori
o realnosti kojoj se pokorilo milion mrtvih.

Ideja ubrzane liberalizacije bez procjepa u strukturi moéi pretpo-
stavlja da se pokret odozdo integrise u sistem, ili da se pokusava neutra-
lisati. Ovdje moramo razdvojiti gdje i koliko daleko pokret namjerava
da ide. Ipak, jucer u Parizu, gdje je trazio utociste, te uprkos mnogim
pritiscima, Ayatollah Khomeini je ,,sve upropastio®.

Poslao je molbu studentima, ali se takoder obratio muslimanskoj
zajednici i vojsci, traze¢i od njih da se pobune u ime Kur’ana i u ime
nacionalizma, ustavnosti itd.

Da li svjedo¢imo dugo predvidanom rascjepu unutar opozicije
sahu? ,Politi¢ari“ opozicije pokusavaju biti utjesni: , To je dobro®, kazu
oni. Dizanjem uloga, ,Khomeini“ nas je naveo da se suo¢imo sa Sahom
i Amerikancima. Ipak, njegovo ime je samo krik gomile, jer on nema
nikakav program. Ne zaboravite da su, od 1963., politicke partije bile

usutkivane. U ovom trenutku mi se priklanjamo Khomeiniju, ali jednom

kada se ova diktatura srusi sva magla ¢e nestati. Autenti¢na politika ¢e

preuzeti vlast, a mi ¢emo uskoro zaboraviti na starog propovijednika.*
Ali uzrujanost ovog vikenda, nastala oko slabo skrivene rezidencije

Ayatollaha u predgradu Pariza, kao i dolaska i odlaska ,,vaznih iranskih

figura“, sve ovo je proturjecilo ovom, pomalo naglom optimizmu. Sve

ovo je dokazalo da ljudi vjeruju u moc¢ misteriozne struje koja tece iz-
medu ovog starca, koji je u izgnanstvu vec 15 godina, i njegovog naroda

koji priziva njegovo ime.

Priroda ove struje me zanimala jo$ otkako sam ¢uo o njoj prije
nekoliko mjeseci, te sam, moram priznati, bio malo sumnjicav od
konstantnog slusanja mnogih promisljenih stru¢njaka kako ponavljaju:

»Znamo $ta ne Zele, ali oni jo$ uvijek ne znaju sta zele.*

,Sta vi zelite?® Upravo sam sa tim istim pitanjem hodao ulicama
Teherana i Qoma u danima koji su uslijedili nakon nemira. Pazio sam
da ovo pitanje ne postavim profesionalnim politicarima. Umjesto toga
sam izabrao da odrzim ponesto duze razgovore sa vjerskim liderima,
studentima, intelektualcima zainteresiranima za probleme u vezi
Islama, te takoder sa bivsim borcima koji su odustali od oruzane borbe
1976. god., i odlucili da rade na potpuno drugacijim principima unutar
tradicionalnog drustva.

,Sta vi Zelite?“ Tokom cijelog mog boravka u Iranu nisam nijednom
cuo rijec ,revoluciju®, ali Cetiri od pet puta bi neko odvratio ,islamsku
vladu®. Ovo nije bilo iznenadujuce. Ayatollah Khomeini je ovo ve¢
pruzio kao njegov jezgroviti odgovor novinarima i on je takav i ostao
sve do danas.

Sta to ta¢no podrazumijeva u drzavi poput Irana, koja ima veliku
muslimansku veéinu, ali nije niti arapska niti sunitska, te je stoga manje
podlozna panislamizmu ili panarabizmu.

I zaista, Siitski muslimani pokazuju dosta karakteristika koje vrlo
vjerovatno daju posebnu notu tom istrajavanju na ,islamskoj vladi“. S
obzirom na njenu organizaciju, postoji odsustvo hijerarhije u vjerskom
vodstvu, odredena doza nezavisnosti vjerskih lidera, te vaznost koja se
ukazuje prvenstveno duhovnom autoritetu. Uloga koju vjersko vodstvo
mora obnasati da bi odrzala svoj utjecaj — to je ono $to ovisi o ovoj
organizaciji. Sto se tice iitske doktrine, postoji princip da istina nije
kompletnaizapecacena sa zadnjim vjerovjesnikom. Nakon Muhamme-
da je nastupio novi krug objelodanjivanja, nezavrseni krug imama,

koji su, kroz njihove rijeci, primjere, kao i njihovo mucenistvo, ponijeli
svjetlost, uvijek isto, a promjenjivo. To je ono svjetlo koje je sposobno
da osvijetli zakon iznutra. Kasnije je napravljeno ne samo da bude
sacuvano, ve¢ takoder i da vremenom ispusti duhovno znacenje koje
nosi. lako je nevidljiv prije svog obe¢anog povratka, dvanaesti imam
nije niti radikalno niti fatalno odsutan. Ljudi su ti koji ¢e ga navesti da
se vrati, jer je istina ta koja ih dalje prosvjetljuje.

Cesto se za $iizam kaZe da je svaki oblik mo¢ilo§ ako nije mo¢ imama.
Kao $to mozemo vidjeti, stvari su puno kompliciranije. To je ono §to mi
je ajatollah Shariatmadari rekao prilikom prvih minuta naseg sastanka:

,Cekamo na povratak Imama, $to ne znaci da odustajemo od moguénosti
dobre vlade. To je isto ono sto vi krs¢ani nastojite da postignete, iako
iS¢ekujete Sudnji dan.“ Kao da nastoji svojim rije¢ima pridodati vise
autenticnosti, ajatollah je, kada me je primio, bio okruzen sa nekoliko
¢lanova Komiteta za ljudska prava u Iranu.

Jedna stvar mora biti jasna. Pod ,islamskom vladom“ u Iranu niko
ne smatra politicki rezim u kojem bi vjerske figure imale ulogu nadzora
ili kontrole. Za mene, fraza ,islamska vlada“ ¢ini se kao da ukazuje na
dvije stvari.

»Utopiju®, kao §to su mi neki rekli bez bilo kakve pezorativne impli-
kacije. ,Ideal, kao $to mi je rekla vec¢ina. U svakom slucaju, to je nesto
jako staro te istovremeno u dalekoj buduénosti, ideja povratka onome
Sto je islam bio za vrijeme Poslanika, ali, takoder, ideja o napredovanju
ka obecavajucoj, ali udaljenoj tacki gdje bi bilo moguce povratiti vjer-
nost prije nego sacuvati poslusnost. Potraga za ovim idealom, manjak
povjerenja legalizmu, zajedno sa vjerom u kreativnost islama je ono sto
se meni Cinilo klju¢nim.

Vjerski autoriteti su mi pojasnili da bi to zahtijevalo dugi rad drzav-
nih i vjerskih stru¢njaka, ucenjaka, te vjernika, kako bi se rasvijetlili svi
problemi na koje Kur’an nije dao precizne odgovore. Ali ovdje se ve¢
mogu uociti odredene generalne upute: Islam cijeni rad; niko ne moze
biti liSen svojih plodova rada; ono $to mora pripadati svima (voda, tlo)
niko ne smije prisvajati. Kada je rije¢ o povlasticama, one ¢e biti ispo-
stovane do te mjere da njihovo iskoristavanje neée nikome naskoditi;
manjine e biti zasticene i bit ¢e im osigurana sloboda da zive kako zele,
pod uvjetom da ne vrijedaju vec¢inu, izmedu muskaraca i zena nece biti
nejednakosti kada je rije¢ o pravima, ve¢ razlikama, jer postoje prirodne
razlike. Kada je rije¢ o politici, odluke se trebaju donositi na osnovu

veline, vode trebaju da se odgovorno odnose prema svom narodu, a
svaki pojedinac, kao Sto i nalaze Kur’an, treba da bude u moguc¢nosti
da smatra odgovornim onog koji vlada.

Obic¢no se kaze da su definicije islamske vlade neprecizne. Naprotiv,
meni se ¢ini da imaju prepoznatljivu, ali, moram redéi, ne tako utjesnu
bistrinu. ,,Ovo su osnovne formule za demokratiju, bilo da je ona
burzoaska ili revolucionarna®, rekao sam. ,,Jos od XVIII st., mi nismo
odustali od njihovog ponavljanja, a vi znate dokle je to dovelo.“ Odmah
me presjekao sa sljede¢im odgovorom: ,Kur’an ih je prepoznao puno
prije vasih filozofa, a ako je krs¢anski i industrijalizirani Zapad izgubio
njihovo znacenje, mi znamo kako ¢emo sacuvati njihovu vrijednost i
efikasnost.”

Kada Iranci pricaju o islamskoj vladi; kada je pod prijetnjom metaka
preobraze u slogan na ulicama; kada odbiju u njeno ime sve dogovore
partija i politi¢ara, mozda ¢ak rizikujuéi krvoprolice; tada imaju druge
stvari na umu, a ne ove formule koje ne dolaze niodakle. Oni takoder
imaju druge stvari u svojim srcima. Smatram da razmisljaju o stvarnosti
koja im je jako bliska, jer i sami aktivno ucestvuju u njoj.

Prvainajvaznija stvar je u pokretu koji nastoji da osigura trajnu ulo-
gu u politickom zZivotu tradicionalnim strukturama islamskog drustva.
Islamska vlada je ono sto ¢e dozvoliti trajnu aktivnost hiljada politickih
centara koji su prosireni dzamijama i vjerskim zajednicama kako bi se
oduprli sahovom rezimu. Dat mi je primjer. Prije deset godina zemljotres
je pogodio Ferdows. Citav grad je morao biti rekonstruiran, ali posto
plan koji je odabran nije zadovoljio veéinu seljaka i manjih zanatlija,
oni su se odvojili. Pod vodstvom vjerskog lidera, oni su osnovali vlastiti
grad malo dalje od prethodnog. Prikupili su fondove za cijelu regiju.
Zajednicki su izabrali gdje ¢e se smjestiti, ugovorili su snadbijevanje
vodom, te su organizovali zadruge. Svoj grad su nazvali Islamiyeh. Ze-
mljotres im je pruzio priliku da iskoriste religijske strukture ne samo
kao centre otpora, ve¢ i kao izvore politicke kreacije. Ovo je ono o ¢emu
sanjamo kada govorimo o islamskoj vladi.

Nevidljiva sadasSnjost

Ali sanjamo takoder o drugom pokretu. To je pokret koji bi dozvolio
uvodenje duhovne dimenzije u politicki zivot, kako ne bi bila, kao uvijek,
prepreka za duhovnost, ve¢ prije pribjeziste, prilika i ferment. Ovdje se

susre¢emo sa sjenkom koja progoni cijeli politicki i vjerski zivot u Iranu
danas: sjenkom Alija Shariatija, ¢ija je smrt prije dvije godine omogucila
ovu poziciju, tako privilegovanu u §iizmu, te nevidljive Sadasnjosti ili
sveprisutne Odsutnosti.

Tokom studija u Evropi, Shariati, koji je dolazio iz religioznog miljea,
bio je u kontaktu sa liderima alzirske revolucije, sa razli¢itim ljevicar-
skim krs¢anskim pokretima, te sa cijelom strujom nemarksistickog
socijalizma. (Prisustvovao je Gurvitchevim predavanjima.) Poznavao
je rad Fanona i Massignona. Vratio se u Mashad gdje je poducavao o
istinskom znacenju siizma koje ne bi trebalo da se trazi u vjeri koja je
institucionalizovana jos od XVII st., ve¢ u propovijedima o socijalnoj
pravdiijednakosti o kojima je jos§ govorio i prviimam. Njegova ,,sre¢a“je
bila u tome da ga je prognanstvo natjeralo da ode u Teheran i da predaje
van univerziteta, u sobi koja mu je pripremljena pod zasititom dzamije.
Tamo se obracao javnosti koja je bila iz njegove sredine i koja se uskoro
mogla mjeriti u hiljadama: studenti, mule, intelektualci, skromni ljudi
iz obliznjeg bazara, te ljudi koji su prolazili kroz provincije. Shariati
je umro kao mucenik, proganjan, a sve njegove knjige su zabranjene.
Predao se kada je njegov otac bio uhapsen umjesto njega. Nakon godine
provedene u zatvoru, ukratko, nakon sto je prognan, umro je na nacin
koji bi rijetki utemeljili na prirodnim uzrocima. Prije par dana, tokom
velikog protesta u Teheranu, Shariatijevo ime je bilo jedino koje je
uzvikivano, sem Khomeinijevog.

Izumitelji drzave

Ne osje¢am se prijatno govoredi o islamskoj vladi kao ,,ideji“ili ¢ak
kao ,idealu®. Prije me zadivljuje kao oblik ,politicke volje“. Zadivljuje
me u smislu napora da se politiziraju strukture koje su neodvojivo
socijalne i religijske, kao odgovor na trenutne probleme. Takoder me
zadivljuje kao pokusaj da se otvori duhovna dimenzija u politici.

Kratkoro¢no, ova politicka volja postavlja dva pitanja:

1. Dalijedovoljnointenzivnaidalije njena odredenost dovoljno
jasna kako bi sprijecila ,,Amini soluciju®, koja je prihvatljiva
$ahu, koju zagovaraju strane sile, koja za cilj ima uspostavu
zapadnjackog parlamentarnog rezima i koja bi nesumnjivo
privilegovala islamsku vjeru?

2. Dalije ova politicka volja ukorijenjena dovoljno duboko da
postane trajan faktor u politickom zivotu Irana ili da li ¢e se
rasprsiti poput oblaka kada se nebo politicke stvarnosti kona¢no
razbistri i kada ¢emo biti u moguénosti da pricamo o programi-
ma, partijama, ustavu, planovima i tako dalje?

Politic¢ari bi mogli re¢i da odgovori na ova dva pitanja odreduju
vedinu njihovih taktika danas.

Nekoc¢ je Perzijsko carstvo uspostavilo drzavu i prilagodilo njene
modele Islamu. Ali iz istog Islama, proizasla je religija koja je svom
narodu ponudila beskonacne izvore otpora drzavnim mo¢ima. U ovoj
volji za ,,islamskom voljom“ da li bi trebali traziti pomirenje, proturjecje
ili prag necega potpuno novog?

Drugo pitanje koje ostaje se tice malog kutka na zemlji ¢ije tlo, i ono
iznad povrsine i ono ispod povrsine, ima stratesku vaznost na global-
nom nivou. Koja je poenta trazenja politicke duhovnosti za ljude koji
naseljavaju ovo tlo, pod cijenom vlastitih zivota, pogotovo kada je rijec¢
o tom konceptu kojeg smo zaboravili jos od Renesanse i velike krize
Krsc¢anstva? Ve¢ ¢ujem Francuze kako se smiju, ali znam da su u krivu.

S engleskog prevela: Qanita Abedpour

